ARGITALPEN KONTRATUA:
......................... (e)n, ................(e)ko .................aren  ...................(e)an.


BILDURIK:


Alde batetik, ......................... jn./and., bere izenean eta bere buruaren ordezkari legez jardunez, adin nagusikoa, ..........................................(e)an bizi dena eta NA‑zk. ...................... duena (hemendik aurrera EGILEA deituko zaio).

Eta bestetik, ............................ enpresa, egoitza ............................. helbidean duena, IFK‑zk. .......................... duena eta egintza honetan ............................... jn.ak/and.ak ordezkatua bertako .......................... delako, horretarako ................. emandako ahalordeekin (hemendik aurrera ARGITARATZAILEA deituko zaio). 
ADIERAZTEN DUTE:
I.- ………........................... jn./and., ........................................ idazlanaren egile dela (hemendik aurrera IDAZLANA) eta idazlan horren jabetza osoko titular kontratu honen helburu diren eskubide guztientzako. 
II.- Argitaratzaileak interesa duela idazlanaren ustiapen‑eskubideak eskuratzeko ondoren aipatuko diren baldintzetan. 
III.- Aurreko guztiaren eraginez, bi aldeek, elkarri behar adinako legezko ahalmena aitortuta, argitalpen‑kontratu hau egin dute ondorengo 
BALDINTZEN ARABERA:
                     

Lehena.- EGILEAK ARGITARATZAILEARI lagatzen dizkio liburu moduan egindako ....................... izeneko idazlanaren erreprodukzio‑, banaketa‑ eta salmenta‑eskubideak merkatuan ...............(hizkuntza: euskaraz, espainieraz...)...... ustia dezan ............................. lurralde‑esparruan. 
Bigarrena.- Lagapena izaera ....(esklusiboarekin / ez-esklusiboarekin)..... egina dela ulertzen da paperezko euskarrian egindako edozein argitalpen motatan: azal gogorduna, kartoneduna, argitalpen merkea edo sakelakoa, faszikulutan, argitalpen irudiztatutan, luxuzko argitalpenetan,  bibliofilo‑argitalpenetan edota egokia irudituko litzaiokeen beste edozeinetan, idazlanaren ahalik eta zabalkunderik handiena lortzeko. 

Hirugarrena.- Era berean, EGILEAK era ...(esklusiboan / ez‑esklusiboan)... lagatzen dio idazlana ARGITARATZAILEARI beste edozein bitartekoren bidez ustiatzeko eskubidea, hala nola euskarri magnetiko, digital, e‑book, soinu‑euskarri, irrati‑serie, irrati‑zabalkuntza, internet‑sarbide eta abarren bidez, beti ere idazlanaren eraldaketarik egiten ez bada.   
Laugarrena.-  Idazlanaren lehenengo argitalpena egiten denetik  ..... urte* igaro ondoren, EGILEAK, hirugarren atalean aurreikusi arren idazlanaren ustiapena edo argitalpena gauzatu ez den ustiapen moten arloan, berak ebatzi ahal izango du hirugarren interesatu batek egindako eskaintzaren bat duenean. Alabaina, hori ebatzi aurretik, EGILEAK obligazioa hartzen du bere gain, eskaintza duen ustiapen mota hartarako ARGITARATZAILEARI idazlana ustiatzeko lehentasunezko eskuratze‑eskubidea emateko. 
Kasu horretan, EGILEAK modu frogagarrian jakinaraziko dizkio ARGITARATZAILEARI aurreko atalak aipatzen dituen ustiapen‑egintzetako edozein burutzeko interesatua legokeen hirugarren batengandik jasoa lukeen eskaintzaren datuak eta baldintzak eta ARGITARATZAILEAK hirurogei eguneko epea izango du, aipatutako eskubide horiek, EGILEARI eskainiak izan zaizkion baldintza berberetan, bereganatzeko edo ez bereganatzeko duen asmoa EGILEARI jakinarazteko. Epe hori ARGITARATZAILEAK horrelako jakinarazpenik egin gabe igaroz gero edota eskubide horiek baldintza horietan eskuratzeko interesik ez duela adieraziz gero, EGILEAK, askatasun osoz egin ahal izango du kontratua hirugarren horrekin lehen jakinarazitako baldintzetan. 
EGILEAK beretzat gordetzen ditu kontratu honetan zehazki laga gabeko ondare‑eskubide guztiak. 
* Gomendioa: Bi urteko epemuga jartzea gomendatzen da. Gehienez ere 15 urtekoa izango da.
Hautazkoa.- Akordio honetan ARGITARATZAILEARI lagatako eskubideen marko barruan sartzen da idazlana Espainiako estatuko edozein hizkuntza ofizialetara itzultzeko eta argitaratzeko eskubidea. 
Idazlana bere jatorrizko hizkuntzan argitaratu eta 2 urte igaro ondoren ARGITARATZAILEAK kontratuan aurreikusitako Espainiako estatuko hizkuntza ofizial guztietan argitaratua izango ez balu, EGILEAK, berak ebatzi ahal izango du argitaratua izan ez den hizkuntzekiko zer egin. 
Bosgarrena.- EGILEAK erantzun behar du ARGITARATZAILEAREN aurrean bere idazlanaren egile izateaz, haren jatorrizkotasunaz eta kontratu honen bidez lagatzen dituen eskubideen erabilera baketsuaz eta eskubide horiez ARGITARATZAILEARI edota hirugarrenei legozkiekeen eskubideen aurka egin lezaketen ezein eratako konpromisorik ez duela hartuta eta hartu ere ez duela egingo azaltzen du, agiri honetan hitzartutakoaren arabera. Horri guztiari dagokionez EGILEA arduradun bihurtzen da ARGITARATZAILEAREN aurrean, berak betebehar hauek ez betetzetik ondorioztatutako egintza, erreklamazio edo gatazkak direla‑eta ARGITARATZAILEARENTZAT hirugarrenen alde sor litezkeen diruzko karga guztien aurrean.  
Seigarrena.- Kontratu honetan lagatzen diren egile‑eskubideen ordainketa gisa, EGILEAK honako hauek jasoko ditu:

1. Legozkiokeen eskubideen konturako aurrerakin‑kontzeptuan, ......... euroko kopurua, IDAZLANA entregatzeko unean ordainduko zaiona. 
2.- ................... argitalpenean saldutako aleetako bakoitzaren katalogoaren araberako salmenta‑prezioaren %.......... BEZ gabe..

3. – Gainerako argitalpen motetarako EGILEARI ordaindu beharrekoa zehazteko erabiliko diren argitalpen‑ehunekoak, honako hauek izango dira: 
-

-

-

Ustiapen mota jakin batek ustiapenaren sarrerak zehazteko zailtasun handia duenean edo egiaztatzea ezinezkoa denean edo ordainketa ahalarekiko kostua proportziozkoa ez denean, ordaindu beharreko kopurua, hainbateko kopuru adostu batean finkatu ahal izango da.   

Aurreko kasu horrek hirugarren bati lagatako ustiapen bat erasaten duenerako, bi aldeek adosten dute aipatutako hirugarren lagapen‑hartzaile horrek, dela argitaratzaile, banatzaile edo inportatzaile/esportatzaile, egile‑eskubideengatik ordaindu beharreko kopuruak ondorengoak izendatzea: 
%Xx Egileari
%Xx Argitaratzaileari
Zazpigarrena.- EGILEAK, idazlanaren jatorrizko alea entregatu behar dio ARGITARATZAILEARI argitaratzeko moduko baldintzetan, agiri honek duen datatik zenbatutako ......... hilabete baino epe laburragoan kontratu honek helburutzat du‑eta idazlanaren argitalpen‑eskubidea. Aipatutako datatik hilabete igarota, EGILEAK idazlana entregatua izango ez balu, ARGITARATZAILEAK eskubidea izango du kontratua eteteko eta, kasua bada, EGILEAK itzuli egin beharko dizkio ordura arte jasotako diru‑kopuruak. 
Argitaratzaileak bere aldetik, idazlanaren jatorrizko alea entregatutako datatik zenbatutako ....... hilabete baino epe laburragoan idazlana salmentan jartzeko betebeharra du. 
Gomendioa: Argitalpen‑epea 18 hilabete baino handiagoa ez izatea gomendatzen da.
Aurreikusitako epean idazlana argitaratzen ez bada, Kontratu hau etenda geldituko da eta EGILEAK aldez aurretik jasotako diru‑kopuru guztiak behin betiko bere esku geldituko dira. 
Zortzigarrena.-  ARGITARATZAILEAK testua zuzentzeko behar diren proba‑sortak bidaliko dizkio EGILEARI eta honek konpromisoa hartzen du gehienera ere ......... (eguneko/hilabeteko) epean behar diren aldaketak eta zuzenketak eginda hari itzultzeko; aldaketa eta zuzenketa horiek testuan sartuko dira. Epea igarota, EGILEAK probak zuzenketak eginda itzuliko ez balitu, ARGITARATZAILEAK ahalmena izango du zuzenketak berak egiteko. EGILEAK beti ere, ezinbestekoak diren aldaketak egingo ditu baina aldaketa horiek inoiz ere ez dira izango testu osoaren %........ baino gehiago. Ortotipografia‑izaerako aldaketak zuzenketatzat hartuko dira eta ez aurretik aipatutako aldaketatzat. Gainera, ortotipografia‑arloko zuzenketak/aldaketak beti ere ARGITARATZAILEAREN kontura egitekoak izango dira. Hortik gorako mailetako zuzenketa guztiak EGILEAREN kontura egitekoak izango dira. 
Bederatzigarrena.- ARGITARATZAILEAK obligazioa hartzen du bere gain, argitaratzen dituen idazlanaren ale guztietan EGILEAREN izena leku ikusgarrian jartzeko eta baita ARGITARATZAILEAK eta bere agenteek eta banatzaileek edozein baliabidez egiten dituzten publizitate eta iragarki guztietan gauza bera egiteko ere. Era berean du obligazioa, jabetza intelektualaren gordailuaren nazioarteko aipamena eta atzetik EGILEAREN izen‑deiturak edo izengoitia eta lehenengo argitalpenaren urtea nahiz argitalpenaren copyright‑aren aipamena jartzeko eta idazlanaren zirkulaziorako beharrezkoak diren administrazio‑betebeharrak betetzeko. 

Hamargarrena.- Kontratu honek indarrean dirauen artean, ARGITARATZAILEAK gehienera ere ........ argitalpen egin ahal izango ditu hitzartutako mota bakoitzetik eta argitalpen horietako bakoitzak, gutxienez ere ........ ale eta gehienez ..... ale izango ditu, kopuru horien guztien barnean ARGITARATZAILEAK libreki egitea erabakitzen duen berrinprimatzeekin, horrela, idazlanari etengabeko ustiapena eta merkatuko zabalkuntza ziurtatzea bilatuz, beti ere, idazlanari dagokion sektore profesionalean ohikoak diren ohituren arabera.  
Hamaikagarrena.- ARGITARATZAILEAK egingo dituen argitalpen edo berrinprimaketa bakoitzean idazlanaren ale inprimatuak zirkulazioan jarri aurretik, ARGITARATZAILEAK EGILEARI ziurtagiri bat bidaliko dio eta bertan argitalpenak edo berrinprimaketak dituen aleen kopurua agertuko da eta, horrekin batera, inprimaketa eta enkoadernaketa egin duen industriaren edo industrien aitorpen‑orria ARGITARATZAILEARI entregatuak izan zaizkion fabrikatutako aleen kopurua jasota duela eta egindako entregaren edo entregen datak azaltzen direla. ARGITARATZAILEAK era berean, bere gain hartzen du legezko gordailuaren zenbakia izendatzerakoan sorta osoak dituen aleen kopurua inprimatzaileari zehazki idaztaraztea eskatzeko betebeharra. 
Hamabigarrena.- ARGITARATZAILEAK bere gain hartzen du EGILEARI urtero urtearen lehen hiruhilekoan ziurtagiri bat aurkezteko betebeharra eta ziurtagiri horretan aurreko urtean egindako idazlan argitaratuaren ale‑salmenten likidazioak agertzeko, emaitza nolakoa den begiratu gabe, baita negatiboa bada ere, eta era berean hitzartutako ordainketa‑sistema azaltzeko ere, dela proportziozkoa edota dela hainbatekoa, beti ere argitaratutako eta saldutako ale‑kopurua, beren katalogoaren araberako salmenta‑prezioa BEZ gabe adieraziz. Ordainketa dagokion faktura jaso ondorengo hilaren .......(e)an egingo du ARGITARATZAILEAK. 
Aipatutako likidazio horietan beste edozein ustiapen motari dagozkion datuak ere idatzi egingo dira, euskarri digitaletakoenak barne eta, bereziki, hirugarrenei egindako lagapenak eta esportazioak. 
Hamahirugarrena.- ARGITARATZAILEAK, kontratu honen helburu den jabetza intelektualaren etekinetatik ondorioztatutako zerga‑kontzeptutan EGILEAK ordaindu beharreko kopuruak aitortu, kitatu eta Herri Altxortegiari sartu beharko dizkio, ARGITARATZAILEAK, lege‑xedapenez, EGILE Zergaduruaren ordezko izaera duten zerga edo karga guztietan. 
Hamalaugarrena.- Kontratu honek ...... urteko iraupena izango du EGILEAK idazlana ARGITARATZAILEAREN esku argitaratzeko baldintzetan jartzen duen datatik zenbatuta. Kontratua deseginda, ARGITARATZAILEAK lehentasunezko aukera‑eskubidea izango du EGILEAK hirugarrenekin hitzar ditzakeen neurri eta baldintza berberetan idazlan beraren argitalpen‑kontratu berri bat izenpetzeko. 
Gomendioa: Ezabatu kontratuen berritze automatiko eta tazitoa aipatzen duten atalak. 
Hamabosgarrena.- Kontratu hau desegintzat joko da idazlanaren baimendutako mota guztietako inprimaketen eta banaketen bidez argitaratutako aleak agortu eta ARGITARATZAILEAK, EGILEAK hala eskatu arren, berriro argitaratzen ez duen unetik urtebete igarotzen denean. Argitalpena agortutzat hartuko da saldu gabe gelditzen diren aleen kopurua argitalpen osoaren %5 baino txikiagoa denean eta edozein kasutan ere 100 ale baino txikiagoa denean. 
Hamaseigarrena.- ARGITARATZAILEAK EGILEAREN onarpenik gabe ez du argitalpena hondarreko gisa saltzerik izango aleak zirkulazioan jarri eta bi urte igaro arte. Epe berorren barruan halaber, ez du argitalpenaren gainerako aleak desegiterik izango. 
Bai hondarreko gisa egindako salmenta eta baita argitalpeneko aleak desegitea ere, Jabetza Intelektualaren Legeko 67. artikuluan ezarritako prozeduraren arabera egin behar dira. 
Hamazazpigarrena.- Kontratua desegin ondoren, ARGITARATZAILEAK, hurrengo urtearen barruan, hitzartutako banaketa‑sistema edozein delarik ere, dauzkan aleak besterendu ahal izango ditu. Urtebeteko epe hori igarota, ARGITARATZAILEAK, merkatutik erretiratu egin beharko ditu saldu ez diren aleak eta bere esku dituen gainerako aleak desegin egin beharko ditu. 
Hamazortzigarrena.- ARGITARATZAILEAK idazlanaren banaketa eta merkaturatzea modurik egokienean egin ahal izango du, bai bere kabuz gauzatuta edo baita hirugarrenen bidez eginda ere, merkaturatzeko edozein bide erabiliz, hala nola, ondorengoak mugarik gabeko agerpen‑izaerarekin: liburu‑denda, biblioteka, zuzeneko salmenta, liburu‑klub, posta, kiosko, areto berezitu, azalera handi, herri-erakunde edo erakunde pribatuei salmenta bereziak eginez, internet bidezko informatika‑sareak, erabiliz, etab. Horretarako, EGILEAK, idazlanaren ustiapenari dagokionean, ARGITARATZAILEAK duen banaketa‑modua ezagutzen eta onartzen duela aitortzen du. 
Hemeretzigarrena.- EGILEAK baimena ematen dio ARGITARATZAILEARI, IDAZLANAREN publizitatea egiterakoan bere izena, ahotsa eta irudiak erabiltzeko, horien zabalkuntzarako den edozein bitartekotan eta bitartekorentzako. 
Era berean, bere lanbide‑ahalmenek eta denboraren erabilgarritasunak uzten dioten heinean, EGILEAK konpromisoa hartzen du ARGITARATZAILEAK sustapenerako beharrezkotzat jo eta antolatzen dituen ekitaldi eta egintzetan bere presentzia errazteko, elkarrekin adostuta ezartzen diren datetan, baina kasua bada, lekualdaketa‑ edo garraio-gastuak ARGITARATZAILEAREN kontura izango dira. 
Hogeigarrena.- ARGITARATZAILEAK ez du kontratu honen eskubideak osorik edo zatika doan edo onura moduan hirugarrenei eskualdatzerik izango, EGILEAK horretarako baimena aldez aurretik eta, ARGITARATZAILEARI espresuki laga dizkion ustiapen‑eskubideentzat bakarrik, idatziz eman gabe. EGILEAK lagapen hori egiteari uko egiteak arrazoi justifikaturen bat izan beharko du. 
ARGITARATZAILEAK idatziz ohartaraziko dio hirugarren lagapen‑hartzaile horri, EGILEAREKIKO bere gain hartuak dituen eta kontratu honetan xedatuta dauden baldintza guztiak errespetatu egin beharko dituela.  
Hirugarrenei eskubideak lagatzeagatik sortutako kopuruak ez dira kontuan hartuko ustiapen nagusiaren aurrerakinaren amortizaziorako eta haien kontuak aparte egingo dira. 
Eraldaketa‑eskubideei buruzko lagapenak, kontratu honetatik aparte idatzitako agiri desberdin batean jasoko dira kontratu moduan. 
Hautazkoa.- EGILEAK era esklusiboan lagatzen dizkio ARGITARATZAILEARI jabetza intelektualaren ustiapen‑eskubideak haiekin jarduteko eta haiek ustiatzeko eta eskubide horiek hirugarrenei lagatzean bera ordezkatzeko eta kudeaketa‑ eta agentzia‑lanak egiteko, bai herrialdean bertan edo baita atzerrian ere, bai bere ekimenez edo baita hirugarrenen bidez ere, beti ere interesa duten hirugarrenekin ordainsariak ehunekotan edota hainbat kopuru jakinetan hitzar litezkeelarik, aldez aurretik EGILEAREN adostasuna lortuta, guztia ere Kontratu honek indarrean dirauen denboraldian. Eskubide‑lagapenen kontratua ARGITARATZAILEAK proposatuta egiten den kasuan, lortutako irabaziak, ARGITARATZAILEARENTZAT %..... eta EGILEARENTZAT %..... izanez banatuko dira. 
Hogeita batgarrena.- EGILEARI beren berri eman beharko zaion arren, likidaziotik salbu geldituko dira ARGITARATZAILEAK doan eta idazlanaren kritikarako eta sustapenerako entregatutako aleak eta baita ale akastunak edo hondatutakoak ordezkatzeko
jarritakoak ere. ARGITARATZAILEAK sustapenerako eta kritikarako gehienera ere ……… ale jarriko ditu lehenengo argitalpenean eta …… ondorengo argitalpenetan. 
Hogeita bigarrena.- EGILEAK, inolako kargurik gabe, gutxienez ere ….. ale jasoko ditu lehenengo argitalpenekoak  eta …….. ale idazlanaren argitalpen berri edo berrinprimatze‑aldi bakoitzeko. Ale horiek saltzerik ez du izango eta ez dute inolako eskubiderik sortuko EGILEARENTZAT. Era berean, EGILEAK ARGITARATZAILEARI, beretzat edota hirugarrenentzat baina beti ere irabazi‑asmorik gabe,  ale gehiago erosi ahal izango dizkio %.......(e)ko deskontuarekin.
Gomendioa: Argitaratzaileak idazlanaren banatzaileari egiten dion deskontu berbera kontuan hartzea gomendatzen da. 
Hogeita hirugarrena.- EGILEAK ahalmena ematen dio espresuki ARGITARATZAILEARI, lagapen honen helburu diren eskubideak babesteko eta defendatzeko bidezkoak diren ekintza guztiak egiteko eta horretarako bere laguntza eskaintzeko betebeharra hartzen du  ARGITARATZAILEAK hala eskatzen dionean eta ekintza horiek jabetza intelektuala babestea helburu dutenean. Era berean, berak izan lezakeen eta dokumentu hau dela‑eta ARGITARATZAILEAREN eskubideei kalte egin diezaiokeen edozein informazio ere, hari eman beharko dio. 
Zentzu berean, ARGITARATZAILEAK ere betebeharra hartzen du bere gain, EGILEAK laguntza eskatzen dionean laguntzeko, laguntza horrek jabetza intelektuala babesteko helburua duenean eta baita EGILEARI, dokumentu hau dela‑eta dagozkion eskubideak kalte ditzakeen edozein informazio berak daukanean emateko ere, gainera arreta bereziarekin eskubide moralei dagozkienak badira.   
Hogeita laugarrena.- Argitalpen‑kontratu hau, apirilaren 12ko Jabetza Intelektualaren Legearen Testu Bateratuak 1/1996 Errege Dekretu Legegilean aurreikusitakoaren arabera eraendu eta ulertuko da eta, orokorrean, aplikagarri zaizkion lege‑xedapenen bidez. 
Hogeita bosgarrena.- Bi aldeek ere, jakinarazpenak egiteko, kontratu honen idazpuruan idatzitakoak izendatzen dituzte helbidetzat, baina beti ere alda ditzakete beste aldeari idatzizko jakinarazpena bidalita.  
Hogeita seigarrena.- Bi aldeek ere, kontratu honen aplikazioan eta ulermenean sor daitezkeen gatazkak, zalantzak edo ulermen‑diferentziak, .......
 emango duen ebazpenaren baitan jartzen dira. Kontsultak edo ebazpen‑eskaerak bi erakunde horietakoren baten bitartez egin beharko dira.  
Hogeita zazpigarrena.- Auzitegien mende jarri beharreko gai guztietarako. bi aldeak ere ………………(e)ko Epaitegi eta Auzitegien mende jartzen dira, beren forua beste bat balitz hari uko eginda.  
Eta adostasun‑frogatzat bi aldeek dokumentu hau sinatzen dute bikoiztuta eta eragin bakarrerako, idazpuruan adierazitako lekuan eta datan. 
   EGILEA                                

 ARGITARATZAILEA
